
GOUVENE CUOMO ANONSE YON LOT $39 MILYON NAN FINANSMAN POU ED SIKOLOJIK NAN
SITIYASYON KRIZ SANDY

Ak plis pase 170.000 Moun ki resevwa Ed, Finansman Federal pou Pwojé Hope Kenbe Angajman | pou
Ede Nouyoke ki nan Bezwen

Gouveneé Andrew M. Cuomo te anonse jodi a yon |6t $39 milyon Federal Emergency Management
Agency (FEMA) bay pou New York ka kontinye ak Pwoje Hope, yon pwogram éd sikolojik nan sitiyasyon
kriz pou sivivan Sipé Ouragan Sandy. Ototal, Pwojé Hope resevwa plis pase $58 milyon nan FEMA epi
sevi plis pase 170.000 Nouyoke ki nan nesesite.

“Sis mwa apre Sipé Ouragan Sandy, domaj nan New York pa te selman devastasyon li te kite deye men
tou enkap sou sante mantal ak emosyonel ak mantal li genyen sou anpil moun” te deklare Gouvené
Cuomo. “Pwoje Hope te la pou satisfe bezwen plis pase 170.000 moun ki te bezwen ed ak finansman
adisyoneél sa, nou pral kontinye angajman pwofon nou pou ede Nouyoke fé fas ak trajedi a ki tou fre nan
memwa yo.”

Pwojé Hope se yon pwogram éd sikolojik nan sitiyasyon kriz ki se yon ed sosyal ki gen kom objektif
prensipal ede Nouyoke retounen nan nivo sante mantal ak fonksyonman yo te genyen anvan ouragan
an. Konseye nan sitiyasyon kriz founi ed sikolojik konfidansyel, edikasyon piblik ak koneksyon ak resous
ki nesesé anpil pou ede sivivan vanse ak rekonstwi lavi yo. Sipo a bay nan yon mannyé konfidansyel,
gratis epi nan yon le ak yon kote ki bon pou sivivan an. Konseye nan sitiyasyon kriz vwayaje ale nan sant
kominoté, kote moun reyini pou priye, nan kay prive tou, pou rankontre epi pale ak sivivan tout laj.

Pwojé Hope anplwaye plis pase 800 rezidan New York ki jwenn travay la anndan kominote kote yap viv,
676 ladan yo fé pati pesonél éd sikolojik pou sevis dirék foultaym. Pésonél Pwojé Hope la travay nan zon
ki te pi frape yo tankou konte Nassau, Suffolk, Rockland ak Westchester ak nan senk awondisman Vil
New York yo tou.

Konseye ka bay éd sikolojik nan sitiyasyon kriz devan sen lan epi pafwa yo se premye moun ki rantre an
kontak ak sivivan Sipé Ouragan Sandy. Dapre pésonel Pwojé Hope, egzanp pi ba yo bay yon apési sou sa
yo we sou yon baz jounalye.

e Konseye nan entévansyon pou kriz rankontre yon kote ki bon pou tout sivivan, sa ki pemet yon
gason long Island pale pésonélman ak paran li ak konseye pou ed sikolojjik nan sitiyasyon kriz
sou kijan yo komanse fé pipi nan kaban apre Sipé Ouragan Sandy te kraze kay li. Pwojé Hope te

konekte fanmi li plis ak sevis ed sikoloji nan kominote li a epi te komanse bay éd li te bezwen
pou | retabli.

e Pwoje Hope te kreye yon gwoup soutyen nan yon bibliyotek lokal nan Staten Island, pou mete
ansanm moun nan menm kominote a epi te raple yo yo pa pou kont yo. Pwoje Hope te bay yo
yon chans pou pale sou eksperyans yo epi jwenn sa vwazen yo ap fé pou retabli yo apre siklon
lan.

e Pwoje Hope te ede manman san mari yo nan Rockaways ki te santi yo pédi epi pa kapab rete
anfom pou pitit yo. Konseye éd sikolojik nan sitiyasyon kriz te tande enkyetid li yo epi te aprann
li kijan pou jere mekanis ki pemet li reprann kontwol li santi li te pédi. Jounen jodi a | ap ede
timoun jere strés ki gen rapo ak Sandy.

“Nou konprann, anpil moun fé eksperyans tristés ak stres pandan lontan” te di Direkté Pwogram Pwoje
Hope la, Ken Gnirke. Li te ajoute, “Konsekans katastwof sa ka pran plizyé mwa pou sivivan yo ta soti
anba yo. Konseye ed sikolojik nan sitiyasyon kriz pral kontinye soti nan kominote yo pou ede moun
konprann epi jere reyaksyon yo nan nouvo sitiyasyon sa ki enpoze ak yo nan evenman ekstraodine sa ki
chanje viyo.”

Menmsi yo pral kontinye ofri ed sikolojik nan sitiyasyon kriz sou baz envidyél ak gwoup, pesonel Pwoje
Hope pral komanse byento ogmante wol yo pou fé pwomosyon devlopman gwoup sipd kominote yo ka
kenbe yon mannye dirab atrave efo yo. Nan mwa k ap vini yo Pwojé Hope pral tou kontinye edike
sivivan yo sou strateji ak resous pou yo jere katastwof la.

“Nou gen yon nivo elve obligasyon pou rann kont pou garanti nap bay sevis bon kalite pou sivivan epi
nou gen chans pou nou genyen ajans ak pesonél ki konpetan, motive epi kapab garanti sikse Pwoje
Hope. Whether it’s helping to sort out priorities so someone can move forward or offering coping tips
and a go-to referral list, efo konbine ekip Pwoje Hope staff la te abouti nan sévis konseling nan
entévansyon pou kriz gratis ak konfidansyel ki fé yon diferans nan lavi plizye dizén milye Nouyoke,” te
deklare Gnirke.

Pou jwenn plis enfomasyon sou Pwoje Hope, tanpri rele LifeNet nan youn nan nimero anba yo epi
mande pou “Project Hope”. Yo pran leswen pou mete moun kap rele yo mete ankontak ak ajans lokal
Pwoje Hope yo ki konnen kominote yo a epi ki pare pou ede ak retablisman yo.

Pou kontakte LifeNet, tanpri rele:
Angle: 1-800-543-3638
Espayol: 1-877-298-3373
Lang Azyatik: 1-877-990-8585
TTY: 212-982-5284

